
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পরিশিষ্ট । امام
র্তাহার সম্মুখে আপনাদিগের অভিপ্রায় ব্যক্তি করিবেন। যে সকল প্রস্তাব স্বাক্ষরিত হইবার নিমিত্ত আমার নিকট প্রেরিত হইয়াছিল, তাহা আমি স্বয়ং, সম্রাটের দাওয়ানের দ্বারা, আমার দাওয়ানের দ্বারা এবং আমার সৈন্যের বক্সী দ্বারা স্বাক্ষর করাইয়া পাঠাইয়া দিয়াছি। আপনি যদি একখানি কাগজে এই সন্ধি-পত্র স্বীকার করিয়া, আপনার শিলমোহর এবং স্বাক্ষর সংযুক্ত করিয়া, কর্ণেলের ন্যায় আমার নিকট পাঠাইয়া দেন, তাহা হইলে আমি অত্যন্ত আহলাদিত হইব। আমি যথাবিহিতরূপে ঈশ্বর এবং তঁাহার দূতকে সাক্ষ্য মানিয়া ইংরেজিদিগের সহিত এই সন্ধি-সংস্থাপন করিয়াছি। T যতদিন আমার দেহে প্রাণ থাকিবে, ততদিন আমি
ইংরেজাদিগের শক্রকে নিজের শত্রু বলিয়া মনে করিব এবং
আবশ্যক হইলে যথাসাধ্য সাহায্য করিব। আপনি কর্ণেল, এবং ইংরেজদিগের কুঠীর অন্যান্য প্রধান কর্ম্মচারী ঈশ্বর সমক্ষে শপথ করুন যে, আপনারা এই সন্ধি অনুযায়ী কার্য্য করিবেন, আমার শক্রকে আপনাদিগের শক্র বলিয়া বিবেচনা করিবেন, আবশ্যক হইলে আপনাদিগের সাধ্যমত আমাকে সাহায্য করিবেন এবং যদিও আপনাৱা স্বয়ং আসিয়া আমাকে সাহায্য করিতে না পারেন, তত্রাপি আমি ইহা আশা করিতে পারি যে, আবশ্যক হইলে সৈন্যপ্রেরণ দ্বারা আপনার আমার সাহায্য করিবেন। --
আমাদের এই সন্ধি-পত্রে ঈশ্বর সাক্ষী রহিলেন। ঈশ্বর এবং
তাহার দূতগণ সাক্ষী রহিলেন যে, আমি ইংরেজ সম্প্রদায়ের নিকট
যে সন্ধি-সুত্রে আবদ্ধ রহিলাম, তাহা কদাচ ভঙ্গ করিব না। আপনারা এই সন্ধি-সর্জানুযায়ী কার্য্য করিবেন, এই স্থির বিশ্বাসে আমি আপনাদিগকে রক্ষণাবেক্ষণে সতত যত্নবান হইব ।

		 এই পাতা শেষ সম্পাদিত হয়েছে ১৭:০৭টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

